
Article / Original Paper
THE PROCESS OF REFORMING SELF-GOVERNMENT BODIES IN UZBEKISTAN

AS AN IMPORTANT INSTITUTION OF CIVIL SOCIETY

Yunusova Manzurakhon Pazliddinovna
Head of the Department of Social Sciences,
Andijan State University,

Doctor of Philosophy, Professor

Abstract. This article analyzes the process of reforming citizens’ self-government bodies in Uzbekistan as an
important institution of civil society based on a systematic and comprehensive approach. The study examines the
historical formation of the mahalla institution, its legal and regulatory framework, its role in the decentralization
of public administration, as well as its functional capacities in ensuring public participation. In addition, the
content and essence of reforms aimed at improving the mahalla institution during the years of independence—
particularly within the framework of strategic documents adopted in 2017-2023—are revealed. The research also
analyzes the role of self-government bodies in the fields of social protection, public oversight, crime prevention,
and work with families and women, and scientifically substantiates their significance for the sustainable
development of civil society.

Keywords: civil society, self-government bodies, mahalla institution, decentralization, public oversight,
democratic reforms, social partnership, rule of law, “Prosperous and Safe Mahalla”.

O‘ZBEKISTONDA O‘ZINI O‘Z1 BOSHQARISH ORGANLARINI FUQAROLIK
JAMIYATINING MUHIM INSTITUTI SIFATIDA ISLOH ETISH JARAYONI

Yunusova Manzuraxon Pazliddinovna
AnDU “Ijtimoiy fanlar” kafedrasi mudiri,
Falsafa fanlari doktori, professor

Annotatsiya. Mazkur maqolada O‘zbekistonda fuqarolarning o‘zini o‘zi boshqarish organlarini fuqarolik
jamiyatining muhim instituti sifatida isloh etish jarayoni tizimli va kompleks yondashuv asosida tahlil gilinadi.
Tadgiqotda mahalla institutining tarixiy shakllanishi, huquqiy-me’yoriy asoslari, davlat boshqgaruvini
nomarkazlashtirish jarayonidagi o‘rni hamda jamoatchilik ishtirokini ta’'minlashdagi funksional imkoniyatlari
yoritilgan. Shuningdek, mustagqillik yillarida, aynigsa 2017-2023-yillarda qabul qilingan strategik hujjatlar
doirasida mahalla institutini takomillashtirishga gqaratilgan islohotlar mazmun-mohiyati ochib beriladi.
Tadqgiqotda o‘zini ozi boshqarish organlarining ijtimoiy himoya, jamoatchilik nazorati, huqugbuzarliklar
profilaktikasi, oilalar va xotin-qizlar bilan ishlash tizimidagi roli tahlil qilinib, ularning fuqarolik jamiyati barqaror
rivojlanishidagi ahamiyati ilmiy asosda xulosalanadi.

Kalit so‘zlar: fuqarolik jamiyati, ozini ozi boshqgarish organlari, mahalla instituti, nomarkazlashtirish,
jamoatchilik nazorati, demokratik islohotlar, ijtimoiy hamkorlik, huquqiy davlat, “Obod va xavfsiz mahalla”.

DOI: https://doi.org/10.47390/SPR1342V611Y2026N06

Kirish. Bugungi globallashuv sharoitida demokratik davlat va kuchli fuqarolik
jamiyatini barpo etish jarayonida fuqgarolarning o‘zini o‘zi boshqgarish organlari alohida
ahamiyat kasb etmoqda. Jahon tajribasi shuni ko‘rsatadiki, mahalliy darajadagi boshgaruv

institutlari aholi manfaatlarini bevosita ifodalash, jamoatchilik faolligini oshirish va davlat
hokimiyati faoliyatining ochiqligini ta’'minlashda muhim omil hisoblanadi. Shu nuqtai
nazardan, O‘zbekistonda mahalla instituti tarixan shakllangan o‘ziga xos ijtimoiy boshqaruv
shakli sifatida fugarolik jamiyatining tayanch bo‘g‘inlaridan biri bo‘lib kelmoqda.

Mustagqillikdan so’ng mamlakatda amalga oshirilgan siyosiy-huquqiy islohotlar
fugarolarning o‘zini o‘zi boshqarish organlarini demokratik institut sifatida mustahkamlashga
xizmat qildi. Ayniqgsa, davlat boshqaruvini markazsizlashtirish, quyi bo‘g‘inlar vakolatlarini
kengaytirish, aholini ijtimoiy-iqtisodiy jarayonlarga faol jalb etish masalalari davlat
siyosatining ustuvor yo‘nalishlariga aylandi. Natijada mahalla institutining jamiyatdagi roli
nafaqat ijtimoiy-ma’naviy, balki siyosiy, huquqiy va iqtisodiy jihatdan ham sezilarli darajada
oshdi.

Bu borada 2020-yil 29-dekabrda O‘zbekiston Respublikasi Prezidentining Oliy Majlisga
qilgan Murojaatnomasida mahalla institutiga alohida strategik e’tibor qaratilgani diqqatga
sazovordir. Murojaatnomada mahallaning jamiyatdagi o‘rni “jamiyatning yorug’ yuzi va vijdoni
ko‘zgusi” sifatida ta’riflanib, uni davlat va jamiyat boshqaruvi o‘rtasidagi eng muhim bog‘lovchi
bo‘g‘in sifatida rivojlantirish zarurligi ta’kidlandi. Shuningdek, mahalla institutining vakolat va
resurslarini kengaytirish, uning aholi muammolarini hal etishdagi mustaqilligi va mas’uliyatini
oshirish orqali fuqarolarning ijtimoiy-siyosiy faolligini kuchaytirish ustuvor vazifa sifatida
belgilab berildi. Bu esa mahallaning fuqarolik jamiyati instituti sifatidagi ahamiyatini yangi
bosqichga olib chigishga qaratilgan konseptual yondashuv ekanini ko‘rsatadi[1].

Mazkur tadqiqotning dolzarbligi shundaki, unda O‘zbekistonda o‘zini o‘zi boshqgarish
organlarini fuqarolik jamiyatining muhim instituti sifatida isloh etish jarayoni zamonaviy
islohotlar kontekstida ilmiy tahlil qilinadi hamda mazkur jarayonning ijtimoiy barqarorlik va
demokratik taraqqiyotga ta’siri asoslab beriladi.

Tadqiqot metodologiyasi. Tadqiqot jarayonida ilmiy bilishning umumiy va maxsus
metodlaridan keng foydalanildi. Jumladan, tarixiylik va mantiqiylik metodlari orqali mahalla
institutining shakllanishi va rivojlanish bosqichlari izchil tahlil qilindi. Tizimli yondashuv
metodi asosida fuqarolarning o‘zini ozi boshqarish organlari faoliyati davlat boshqaruvi,
fugarolik jamiyati institutlari va jamoatchilik nazorati tizimi bilan uzviy bog‘liqlikda o‘rganildi.

Shuningdek, qiyosiy-huquqiy tahlil metodi orqali milliy tajriba rivojlangan xorijiy
davlatlar amaliyoti bilan solishtirildi, normativ-huquqiy hujjatlar tahlili yordamida mahalla
institutini tartibga soluvchi qonun va farmonlarning mazmun-mohiyati ochib berildi. Statistik
va empirik ma’lumotlarni tahlil gilish usullari orqali fuqarolar yig‘inlari faoliyatining amaliy
samaradorligi baholandi. Tadqiqot natijalari umumlashtirish va xulosalash metodlari asosida
ilmiy xulosalar va amaliy tavsiyalar shakllantirildi.

Tadqiqot natijalari. Respublikada o‘zini o‘zi boshqgarish tashkilotlari mustaqillikka
erishilgandan keyin fugarolik jamiyatining institutlari sifatida taraqqiy eta boshladi. Davlatning
bosh islohotchilik siyosatida o‘zini 0‘zi boshqarish tashkilotlarini demokratik tamoyillarni asos
qilib oldi, taraqqiy etishini ta’'minlaydigan qonuniy asoslari vujudga keldi. Davlatda fugarolarni
o‘zini 0‘zi boshqgaruvchi tashkilotlarining tamoyillari, mamlakatning qomusi va huquqiy
me'yoriy hujjatlarida  mustahkamlab qo‘yilgan, fuqarolarni o‘zini o‘zi boshqarish
tashkilotlarning xarakteriga oid mahalliy ahamiyat kasb etuvchi funksiyalarni amalga
oshirilishini tashkillashtiruvchi muhim qoidalar jamlanmasi asosidir. Fugarolarni o‘zini o‘zi
boshgaruv tamoyillariga mos bo‘lgan obyektiv nazariya va qarashlarda o‘z ifodasini topdi:

2013-yil 22-aprelda gabul qilingan “Fuqarolarning o‘zini o‘zi boshqarish organlari
to‘grisida”gi qonunning 3-moddasida quyidagidek ifoda etiladi: “Fuqarolarning o‘zini o‘zi
boshqarishi fuqarolarning mahalliy ahamiyatga molik masalalarni oz manfaatlaridan,
rivojlanishning tarixiy xususiyatlaridan, shuningdek, milliy va ma’naviy qadriyatlardan,
mahalliy urf-odatlar va an’analardan kelib chiqgan holda hal qilish borasidagi O‘zbekiston
Respublikasining Konstitutsiyasi va qonunlari bilan kafolatlanadigan mustagqil faoliyatidir” deb
qo‘yilgan. Qonunning 1-moddasining maqsadi fuqarolarning o‘zini o‘zi boshqarish organlari
faoliyati sohasidagi munosabatlarni tartibga solishdan iborat[3].

Uning tashkilotlari faoliyatlarini tashkillashtirilishida hamda rivojlantirilishida
aholining bilvosita qatnashishi ta’'minlanadi. Fuqarolarning o‘zini o‘zi boshqarish tashkilotlari
faoliyatida xalq hokimiyatchilik tizimi tamoyillarini davlatimizda erkinlashtirish faoliyatini tez
suratlarda amalga oshiradi, milliy va umum bashariy an’analarni yuksaklikka ko‘tarish,
mustaqil fuqarolik jamiyatini shakllantirib borish, bu sohada fuqarolarning qatnashishlarini
amalga oshirish vazifalarini bajaradi.

Fuqarolar o‘zini 0zi boshqarish tashkilotlari Respublika“Mahalla” xayriya
jamg‘armasining hududlardagi bo‘limlarida azaldan shakllanib kelgan milliy va ma’naviy
an’analarni kengroq tashviq etish, eng sara milliy qadriyatlar va urf odatlarni yanada kengroq
tarqatish, mamlakat xaqli orasida, madaniyat, ma’rifatga oid ishlarni kengroq yo‘naltirish, xayr-
saxovat hamda odamiylik, insonlarning o‘rtasida bir-birlarini o‘zaro anglashi, ahil qo‘shnichilik
g'oyasini tushuntirib borishda faol tashviqot va targ‘ibot ishlarini yuritish, aniq hududlarda
istigomat gilayotgan ijtimoiy muhtoj oilalarni, nogironligi bo‘lgan shaxslarni, nuroniylarni
hamda bola huquqini keng ko‘lamda ijtimoiy himoya qilish, xar xil an’anaga oid bo‘lgan
marosimlarni tashkil qilish, mahalla hududini obod qilish; mamlakatda mahallar fuqarolari
yig‘inlarini faoliyat olib borishini yaxshilashga doir ishlarni muvofiglashtirib borish.[3; 5.87-
89.]

0O‘zini 0zi boshqarish tashkilotlari davlat va jamiyat funksiyalarini boshqarib borishda
aholini jalb etib borishga yordamlashadi, mamlakat apparati tashkilotlariga, yuqorida turuvchi
davlat tashkilotlarining aktlarini mahalliy kengash deputatlari, hamda hokimlar tomonidan
gabul qilingan qarorlarni bajarilishida ko‘maklashish maqgsadida aholini o‘zaro jipslashtiradi.
Bugungi kunda davlatimizda 9794 ta fuqarolarning o‘zini o‘zi boshqarish tashkilotlari
o‘zlarining faoliyatlarni olib bormoqda. Toshkentda 1165 tasi, Jizzaxda 305 tasi,
Qoraqalpog‘iston Respublikasida 401 tasi joylashtirilgan[4].

Ushbu tashkilotlarning faoliyati quyidagi yo‘nalishlarni o‘z ichiga oladi:

« yosh oilalarga ijtimoiy yordam ko‘rsatish orqali ularni qo‘llab-quvvatlash;

e ijtimoiy himoyaga muhtoj oilalarga to‘y va boshqa marosimlarni o‘tkazishda moliyaviy
yordam berish;

e xususiy biznesni rivojlantirish, shuningdek yakka tartibdagi va oilaviy tadbirkorlik
faoliyatini yo‘lga qo‘yish;

e hunarmandchilik bilan shug‘ullanuvchi fugarolarni rivojlantirishga ko‘maklashish.

Asosan ularning faoliyatida jamoatchilik nazoratiga doir bo‘lgan funksiyalarni faollik
bilan amalga oshirilib kelinmoqda.

Muhokama. Bugungi kunda, yurtimizda huquqiy davlat va fugarolik jamiyatini barpo
etish sohasida bir talay islohotlarni amalga oshirilib kelinmoqda. Buning natijasida, olib
borilayotgan islohotlarning asosiga e’tiborni qaratsak, boshqaruv tizimining markazlashtirish

orqgali boshgarishdan, nomarkazlashtirish tizimiga o‘tib borayotganligi namoyon bo‘ladi,
nomarkazlashtiriv tizimida esa, boshqarishning quyi bosqichi bo‘lgan, o‘zini o‘zi boshqarish
tashkilotlari funksiyalarini takomillashtirib borish, asosiy ahamiyatni ifoda etadi.

2017-2021-yillarni o‘z ichiga olgan, O‘zbekiston Respublikasini yanada rivojlantirish
bo‘yicha harakatlar strategiyasida, O‘zbekiston nodavlat notijorat tashkilotlari milliy
assotsiatsiyasi faoliyatini “2018-2021-yillarda amalga oshirish nazarda tutilgan davlat dasturi
loyihasini ishlab chiqishga doir vazifa qo‘yilgan.

Ushbu dasturda belgilangan vazifalarni amalga oshirib borish ko‘zda tutilgan:

- «Mahalla» jamg‘armasi tizimi va funksiyalarini takomillashtirib borish;

- o‘zini ozi boshqarish tashkilotlarga berilgan vakolatlarni amalga oshirishda
konstruktiv uslublarni bir tizimga tushirish;

- 0‘zini 0zi boshqarish tashkilotlarining umumilmiy faoliyatlarni amalga oshirishlari
uchun moddiy-texnika bazalarini rivojlantirish ko‘zda tutiladi.

2017-yil 3-fevralda qabul qilingan “Mahalla institutini yanada takomillashtirish chora-
tadbirlari to‘g‘risida”gi PF-4944-sonli farmoni O‘zbekistonda o‘zini 0‘zi boshqarish tashkilotlari
faoliyatida muhim bo‘lgan fuqarolik jamiyati institutlarini taraqqiy etishini ta’'minlashda, uning
huquqiy asosini zamini yaratildi. Ushbu farmonning mazmun-mohiyatiga nazar solsak,
yurtimizda o‘zini o‘zi boshqarish tashkilotlarni fuqarolik jamiyati institutlari darajalariga
ko‘tarib chiqilishiga oid islohotlarida tub burilish davrini vujudga keltirdi.

Unda, o‘zini 0‘zi boshqgarish tashkilotlari faoliyatlari samarasini oshirib borish, bunda
mahalla institutini halqa eng yaqin bo‘lgan xalqchil strukturaga aylantirib borish, fugarolar
yig‘inlarining chambarchas ehtiyojlarini ifodalovchi uyushmalarga birlashtirish huqugqini
kamol toptirishda ularning moliyaviy sharoitlarini mustahkamlab qo‘yish va davlat
tashkilotlarining fugarolik jamiyatining bir biri bilan hamjihatligini yana ham taraqqiy ettirish
magqsadi strategiyasi va nazariyalari amalga oshirildi. Ushbu, farmonda mahalla institutlarining
takomillashtirib borishning muhim yo‘nalishini amalga oshirishni quyidagicha belgilandi:

- 0zini 0zi boshqarish tashkilotlarning jamiyat siyosiy hayotidagi, roli va o‘rnini
kuchaytirib borish, ularni joylardagi aholining samimiy ko‘makdoshi va maslakdoshiga
aylantirib borish;

jamoat xavfsizligi va tartibini ta'minlab olishda, huqugbuzarliklarni profilaktika qilish,
mahalla a’zolarida qonunga bo‘lgan hurmatni shakllantirishni kuchaytirib borish, ularning
bilvosita qatnashishini kengaytirib borish;

0‘zini o‘zi boshqarish tashkilotlari, qonuniy va huquqiy ehtiyojlarini himoyalashning
faoliyatlarini mujassamlashtirishning samaradorligini oshirishdagi uslublarini joriy etib
borishda mahalla doirasida yagona huquqiy tartibotni qo‘llab borish tajribasini ta’'minlash[5].

Ushbu farmonning ijro etilishining ta’'minlash maqsadlarida hukumatning 2017-yil
23-noyabrda 940-sonli “Hududlarni ijtimoiy-iqtisodiy rivojlantirishning dolzarb masalalarini
hal etishda fuqarolarning o‘zini 0zi boshqarish organlari roli va faoliyati samaradorligini
yanada oshirish to‘g'risida”gi qarori qabul qilindi. Ushbu garorga ko‘ra respublikaning
hududlar kesimida belgilanganidek, shahar va tuman hokimliklarining o‘zini o‘zi boshqarish
tashkilotlari hamkorligida doimiy funksiyalarini olib borishi belgilab berildi:

- hududlarda iqtisodiy, ijtimoiy taraqqiy ettirish dasturlarini hamda huquqiy me’yoriy
aktlar loyihalarini tayyorlash va ularni ekspertiza qilish va amaliyotga tatbiq etish;

- hududlarda, wularni obod qilish ishlarini amalga oshirishni hamda
ko‘kalamzorlashtirishni ta’'minlashga, mahalladagi uy-joylar shirkatlarning faoliyatida yuzaga
kelgan muammolarni aniqlab olish va ularning yechimlarini yechishga qaratilgan aniq
magqsadlarni ochib beradigan tadbirlarni muntazam tashkil etib borish;

- oilalardagi ijtimoiy-ma’naviy sharoitni o‘rganib borish orqali vujudga kelgan
muammolarni yechimlarini topib va ularni bartaraf qilish bo‘yicha ta’sirli bo‘lgan jamoat
nazoratini tashkillashtirish va amalga oshirib borish;

- ijtimoiy sohaga tegishli bo‘lgan obyektlar, dast avval, tibbiyot, maorif hamda boshqa
turdagi muassasalarni unumli faoliyatlarini olib borishlarini ta’sirli tarzda chora-tadbirlarini
amalga oshirib borish va ularning ijrosini ta’'minlashda jamoat nazoratini bir tizimda olib
borishga yo‘naltirish;

- tadbirkorlarga amaliy ko‘maklashish va yangidan ish o‘rinlarini tashkil etish, aholini
doimiy ish bilan ta’'minlab borish yuzasidan barcha sohalarni qamrab olgan chora-tadbirlarni
amalga oshirib borish;

- dehqon fermer xo‘jaliklari, aholini ijtimoiy himoyalash maqsadida ularga ajratilgan
tomorqa uchun yerlardan aniq maqsad asosida foydalanib borish, qishloq xo‘jaligini
rivojlantirishda fermer xo‘jaliklariga yordamlashish tadbirini ko‘rish;

- mahallarda huquqgbuzarliklarni oldini olish, voyaga yetmagan hamda uyushmagan
yoshlar orasida huquqgbuzarliklarga qarshi profilaktika ishlarini olib borish[6].

Hozirgi davrga kelib, davlat boshqaruvida demokratik islohotlarni amalga oshirish
vazifasini nazarda tutgan holda davlat hokimiyatining ba’zi bir vakolatini hududiy boshqaruv
tashkilotlariga o‘tkazishga oid islohotlarni amalga oshirish. Boshgacha qilib aytilganda,
hududiy hokimiyat tashkilotlari davlatning ijtimoiy, moliyaviy hamda siyosiy sohasini
boshqarishda erkin va tashabbuskor subyektlarga aylanishiga muhim ahamiyat qaratilmoqda.

Shu bilan birgalikda, mahalliy boshqaruv bo‘g‘inida aholining ozini o‘zi boshqarish
tashkilotiga (shaharcha, qishloq, ovul va mahalla fuqarolar yiginlari) ga ham
nomarkazlashtirish tamoyili asnosida hokimliklarning ba’zi bir vakolatlarini bosqichma
bosqich o‘tkazib borishga oid huquqiy asosni shakllantirish ko‘zda tutilmoqda. Tarixan
mahalliy o‘zini o‘zi boshqarish shakli ko‘rinishida shakllanib kelgan mahalla fuqarolar
yig‘inlarining fuqarolik jamiyati instituti sifatidagi taraqqiyoti uchun huquqiy va ijtimoiy
imkoniyatlar yaratib kelinmoqda.

O‘zbekiston Respublikasi Vazirlar Mahkamasining 15.02.2018-yilda qabul qilingan
117-sonli “Mahalla institutining yanada samarali faoliyat yuritishini ta'minlash chora-tadbirlari
to‘grisida”gi Qarorida davlat va jamoat tashkilotlari tomonidan fuqarolar yig‘inlaridagi
jamoatchilik tuzilmalariga uslubiy-amaliy ko‘maklashish, o‘zaro bog‘liq bo‘lgan vazifalar
ijrosini to‘laqonli ta’'minlash tizimini shakllantirish hamda o‘zaro hamkorlikni yanada
rivojlantirish maqgsadida fuqarolar o‘zini 0zi boshqarish tashkilotlari faoliyat ko‘rsatishini
umumlashtirish borasida respublika kengashi, shuningdek manfaatdor bo‘lgan vazirlik va
idoralar hamda NNTlarning davlat organlari bilan birgalikdagi vazifasi hamda funksiyasini
nazarda tutgan holda, fuqarolar yig‘inlaridagi jamoatchilik strukturasiga biriktirish.

Jamoatchilik tuzilmalarining muhim vazifasi etib quyidagilar belgilab olindi:

- mahallalarda mamlakat hamda NNT vazifalarining ijrosini ta’'minlash, ular tomonidan
ishlab chiqiladigan normativ-huquqiy hujjatlar loyihalari yuzasidan takliflarni bevosita
joylardagi fugarolardan olishda jamoatchilik tuzilmalari faoliyatini kengaytirish;

- davlat va NNTlar faoliyati yuzasidan jamoatchilik nazoratini amalga oshirishda
jamoatchilik tuzilmalari rolini oshirish;

- mahallalarda yuzaga kelayotgan turli muammolarni aniqlash, ularning yuzaga kelish
sabablarini tahlil qilish va bartaraf etishda jamoatchilik tuzilmalari imkoniyatlarini samarali
ro‘yobga chiqarish[7].

2018-yil 27-iyunda imzolangan PF-5467-sonli «Obod mahalla» dasturi to‘g‘risida”gi
Farmoni mahalla institutini nafaqat ijtimoiy jihatdan rivojlantirish, balqi uning iqtisodiy va
moliyaviy asoslarini ham shakllantirishda muhim ahamiyat kasb etdi. Mazkur farmonda
mamlakatdagi barcha ijtimoiy-iqtisodiy muammolarning mavjudligi ochib berildi:

- barcha darajadagi mahalliy hokimliklar va kommunal tarmoq korxonalari tomonidan
bevosita zimmasidagi muvofiglashtirish vazifasining to‘liq bajarilmasligi ogibatida mahalladagi
ijtimoiy va muhandislik infratuzilmalari nochor ahvolga tushib qolgan;

- mahallalar hududlarida aholiga xizmat ko‘rsatadigan tuzilmalarning faoliyati doimiy
ravishda yo‘lga qo‘yilmaganligi ogibatida aholi kundalik ijtimoiy-maishiy masalalar bilan ham
mahalliy hokimlik va davlat organlariga murojaat gilishga majbur bo‘lmoqda;

Shu bilan birga, Farmonda “Obod mahallar” dasturining asosiy yo‘nalishlari sifatida
quyidagilar belgilandi:

- har bir mahallada o'z ichiga mahalla guzarini, tibbiyot maskanlari negizida qulay va
arzon dorixonalarni, zarur maishiy xizmat va servis shoxobchalarini, bolalar maydonchasi
hamda kichik istirohat bog‘ini gamrab oladigan “mahalla markazi”ni barpo etish;

- har bir mahallaning tarixan shakllangan tadbirkorlik va hunarmandchilik salohiyatini
hamda ma’naviy-madaniy an’analarini qayta tiklash va rivojlantirish;

- mahalla ahlini elektr energiyasi, ichimlik suvi, ko‘mir va tabiiy gaz bilan ishonchli
ta’'minlash, maishiy chiqindilarni to‘plash va chigarishning zarur infratuzilmasini yaratish va
har bir oila energiya va kommunal xizmatlarga to‘lovni to‘liqg xolda hamda o‘zining vaqt-soatida
amalga oshirishi va xonadonlardagi o‘lchov-hisoblash uskunalarining bir maromda ishlashi
uchun mahallaning mas’uliyatini keskin oshirish;

- mahalla hududidagi maktabgacha ta’lim muassasalarini, umumta’lim maktablarini,
tibbiyot, madaniyat va jismoniy tarbiya xamda sport tashkilotlari bino va inshootlarini ustuvor
ravishda rekonstruksiya qilish va ta'mirlash;

- ijtimoiy qo‘llab-quvvatlashga muhtoj oilalarga ularning uy-joylarini ta’'mirlashda
moddiy va moliyaviy yordam ko‘rsatish hamda aholini qurilish materiallari bilan imtiyozli
tarzda ta’minlash[8].

Hozirgi davrda davlatda o‘zini o‘zi boshqarish tashkilotlarini fuqarolik jamiyatining
institutlari funksiyalarini rivojlantirishning bosqichi 18 fevral 2020 yilda imzolangan PF-5938-
sonli “Jamiyatda ijtimoiy-ma’naviy mubhitni soglomlashtirish, mahalla institutini yanada
qgo‘llab-quvvatlash hamda oila va xotin-qizlar bilan ishlash tizimini yangi darajaga olib chiqish
chora-tadbirlari to‘g'risida”[9] gi farmonining qabul qilinishi bilan boshlandi. Farmonga asosan
har bir mahallada “Obod va xavfsiz mahalla” tamoyiliga asoslangan oltita muhim yo‘nalishni
ko‘zda tutuvchi boshqaruvning yangicha shakli joriy qilindi:

- jamiyatning betakror ijtimoiy tuzilmasi hisoblanadigan mahalla institutini aholining
chinakam maslakdoshi va ko‘mak doshiga aylantirish, uning roli va ahamiyatini oshirish;

- xotin-qizlarning ijtimoiy faolligini qo‘llab-quvvatlash, ularning jamiyatdagi o‘rnini
mustahkamlash, huquq va qonuniy manfaatlarini himoya qilish kafolatlarini kuchaytirish;

- jamiyat va oilada sog‘lom va bargaror ijtimoiy-ma’naviy muhit hamda tinchlik, totuvlik
va osoyishtalikni ta’'minlashning tashkiliy-huquqiy mexanizmlarini tubdan isloh qilish;

- mahalla institutining ichki ishlar organlari, boshqa davlat idoralari va jamoat
tashkilotlari bilan uzluksiz, tizimli hamkorligini yo‘lga qo‘yish;

- fuqarolarning o‘zini ozi boshqarish organlari xodimlari va ichki ishlar organlari
tayanch punkti profilaktika (katta) inspektorlarining roli va mavqeyini yanada oshirish,
mustagqilligi hamda vakolatlarining amaliy samaradorligini ta’'minlash;

- sohaga zamonaviy axborot-kommunikatsiya texnologiyalarini joriy etish hamda
xodimlarning mehnatini munosib rag‘batlantirish fuqarolar yig‘inlariga xos bo‘lmagan
funksiyalar yuklatilayotganligi, ularning boshqa quyi idoralar bilan hamkorligi tizimli yo‘lga
qo‘yilmaganligi, oila, xotin-qizlar va keksalarga yordam ko‘rsatishning yaxlit tizimi mavjud
emasligi, huqugbuzarliklarni barvaqt oldini olish bo‘yicha ko‘rilayotgan choralar samarali
natija bermayotganligi jamiyatda ijtimoiy-ma’'naviy mubhitni sog‘lomlashtirish va qonun
ustuvorligini ta’'minlashga salbiy ta’sir ko‘rsatayotganligi ko‘rsatib o'tildi[10; B.3].

Mazkur vazifalarni amalga oshirish maqsadida O‘zbekiston Respublikasi Mahalla va
oilani qo‘llab-quvvatlash vazirligi shuningdek ushbu vazirlikning hududiy kesimlari
bo‘limlaridagi muhim vazifa “Obod va xavfsiz mahalla” tamoyilining to‘liq hamda sifatli amalga
oshirilishida har tomondan ko‘mak berish, oila va mahallalardagi ijtimoiy-ma’naviy muhitni
yaxshilash, fuqarolarning o‘zini ozi boshqarish tashkilotlari birkalikda yaqindan aloqalar
belgilanib, ushbu alogalarni amalga oshirishni har tomonlama qo‘llash hisoblanadi.

Binobarin, mamlakatimizda tinch totuv hayotni ta’'minlashda, xalqimizni fidokorona
mehnatni amalga oshirishlarida, mahalla fugarolar yig‘inlari o‘ziga xos ahamiyat kasb etadi[10;
B.4.].

O‘zbekiston Respublikasi Mahalla va oilani qo‘llab-quvvatlash vazirligi quyidagi vazifa
faoliyat yo‘nalishlari belgilab berildi:

Mahallalarda istiqgomat qiluvchi oilalarda ijtimoiy-ma'naviy shart-sharoitlarini
soglomlashtirish uchun fuqarolarni o‘zini o‘zi boshqgarish tashkilotlari hamjihatligini
ta’minlash;

- Xotin-qizlarni qo‘llab borishga oid davlat siyosatini unumli amalga oshirib borilishini
ta'minlab borish,ularni qonuniy va huquqiy ehtiyojlarini davlatning ijtimoiy-siyosiy
jarayonlaridagi o‘rni va faol bo‘lishlarini ta’'minlash;

- Xotin-qizlarni ish bilan ta’'minlab borish, mehnat qilish muhitini yaxshilab borish,
qishloq joylarda yashaydigan xotin-qizlarni,ayniqsa,yosh qizlarni xususiy tadbirkorlikka va
oilaviy korxonalarni tashkil etishga ko‘maklashish, turli xil hunarlari o‘rgatishda keng ko‘lamda
go‘llab quvvatlash;

- fuqarolarni o‘zini ozi boshqarish tashkilotlari faoliyatlarini qo‘llab borish, ularni
gonuniy va huquqiy ehtiyojlarini himoyalash, mahalla tizimlarini taraqqiy ettirishga oid taklif
va tavsiyalar ishlab chiqish;

- fugarolarning o‘zini o‘zi boshqarish tashkilotlarini jamiyat siyosiy hayotidagi roli va
o‘rnini kuchaytirish, aholining kundalik muammolarini hal etish va ta’sirli tarzda jamoatchilik
nazoratini rivojlantirib borish;

- mahallada qonun ustuvor ekanligini ta’'minlab borish va huqugbuzarliklarning oldini
olish magsadida profilaktika ishlari olib borish, davlat tashkilotlari va jamoat organlarining
o‘zaro hamjihatligini mustahkamlab borish;

- fuqarolarning yig‘inlarini moddiy-texnikaviy ta’'minotlarini yaxshilab borish va
zamonaviy ommaviy axborot ishlarini rivojlantirishga qaratilgan kompleks chora-tadbirlarni
amalga oshirish.-oilalar va mahallalardagi ijtimoiy-ma'naviy muhitni soglomlashtirishda
fugarolarning o‘zini 0‘zi boshqarish organlari bilan yaqin hamkorligini o‘rnatish;

- xotin-qizlarni qo‘llab-quvvatlashga doir davlat siyosatining samarali amalga
oshirilishini ta’'minlash, ularning huquq va qonuniy manfaatlarini himoya qilish, mamlakat
ijtimoiy-siyosiy hayotidagi roli va faolligini oshirish, xotin-qizlar va erkaklar uchun teng huquq
hamda imkoniyatlar kafolatlarini ta’'minlash;

- xotin-qizlarning bandligini ta’'minlash, mehnat sharoitlarini yaxshilash, xotin-qizlarni,
ayniqsa, qishloq joylardagi yosh gizlarni oilaviy va xususiy tadbirkorlikka, hunarmandchilikka
keng jalb etish masalalarida har tomonlama manzilli qo‘llab-quvvatlash;

- fugarolarning o‘zini 0zi boshqarish organlari faoliyatini qo‘llab-quvvatlash, ularning
huquq va gonuniy manfaatlarini himoya qilish, mahalla tizimini rivojlantirish bo‘yicha takliflar
ishlab chiqish;

Fuqarolar yig'ini raisiga o‘ziga tegishli bo‘lgan hududda profilaktika inspektorini xizmat
vazifasini bajarishini baholab borishi, hamda uni faoliyatiga qarab rag'batlantirishi yoki
inspektorni ishdan bo‘shatishgacha bo‘lgan choralarni amalga oshirish uchun Ichki ishlar
vazirligi hamda unga qarashli bo‘lgan hududiy bo‘linmalarida ko‘rib chigish uchun majburiy
tagdimnomalar kiritish huquqi berildi[10; B.4.].

2020-yil 12-fevralda Prezident Sh.M. Mirziyoyev raisligida mahalla tizimini
takomillashtirish, mahallalarda tinchlik-osoyishtalikni mustahkamlash, jinoyatchilikning oldini
olish masalalari bo‘yicha videoselektor yig‘ilishi o‘tkazilib, unda mahalla tizimi jamiyatimizning
eng muhim va tayanch bo‘g'ini hisoblanishi, oxirgi uch yilda uni rivojlantirish borasida gator
amaliy ishlar amalga oshirilganligi ta’kidlab o‘tildi.

2017-2023-yillarda mahalla institutiga oid 90 ta qonun va me’yoriy hujjatlar gabul
qilindi, ulardan 50 dan ortig'i takomillashtirildi. So‘nggi besh yilda yilda 624 ta mahalla idorasi
yangidan qurildi, 2 ming 265 tasi rekonstruksiya qilindi va ta’'mirlandi, 102 ta tuman va shahar
markazida “Mahalla markazi” majmualari barpo etildi, har bir fuqarolar yig‘inida “Keksalar
maslahati” guruhlari, 4 mingdan ziyod mahalla binolarida kutubxonalar tashkil qilindi.

Mahalla faollarining mas’ul tashkilotlar va profilaktika inspektorlari bilan hamkorligida
oxirgi besh yilda 87 mingga yaqin kam ta’minlangan oila ehtiyojmandlik darajasidan chiqarildi.
Mahallalarda 18 mingdan ortiq xodim faoliyat ko‘rsatib kelayotgan bo‘lsa-da, ularning ishi
samarali tashkil etilmaganligi, oilalarda ijtimoiy-ma’naviy shart-sharoitlarga yomon ta’sir
etuvchi holatlarning oldini olish bo‘yicha tizim yo‘lga qoyilmaganligi o‘zining salbiy
oqibatlarini namoyon qila boshlagan edi.

2020-yilning boshlarida 1 ming 234 ta fuqarolar yig'ini turli tashkilotlar yoki
tadbirkorlarga tegishli binolarda joylashganligi, ularning mingdan ziyodi ijtimoiy
muassasalarda, 78 tasi qo‘shni mahalla yig‘inlari binolarida faoliyat ko‘rsatishi, 48 ta mahalla
binosi avariya holatida ekanligi aniglandi. Shuningdek, mahalla tizimida kadrlar qo‘'nimsizligi
odatiy holga aylanganligi, mahalla xodimlarini ularga bog‘liq bo‘lmagan ishlar, majlis va turli
tadbirbozliklarga jalb etish kuchaygan edi. Shuningdek, bu davrga kelib mahalla fugarolar
yig‘inlari zimmasiga 200 dan ortiq vazifa yuklangan edi[11].

Mamlakatda fuqarolik jamiyati institutlarining yashab borishini ta’'minlab olish uchun
davlat apparati tashkilotlarini zamonaviylashtirishning asosiy mubhitini yaratish uchun bu

sohalarga oid bo‘lgan, islohotlar dasturini belgilab berdi: davlat boshqaruv apparatini
vakolatlarini cheklash, fuqarolik jamiyati institutlarini rivojlanishi uchun o‘zini o‘zi
boshqarishda zarur bo‘lgan, yetarlicha vakolatlarni berib borish. Mamlakatda mahalliy
hokimiyat tashkilotlarining vakolatlarini qariyb yarimini markaziy boshqaruvdan, mahalliy
hokimiyat tashkilotlariga o‘tkazib borish masalasi uni nomarkazlashtirishning muhim qismi
bo‘lib, ushbu funksiyalarni bajarishda zamonaviy rivojlangan davlatlar tajribalarini o‘rgan
xolda, ularni kundalik hayotga kengroq tatbiq etish, bugungi kunda dolzarb vazifalardan biriga
aylandi.

Xulosa. Umumiy tahlillar shuni ko‘rsatadi-ki, O‘zbekistonda fugarolarning o‘zini o‘zi
boshqarish organlarini fugarolik jamiyatining muhim instituti sifatida isloh etish jarayoni
izchil, bosqichma-bosqich va tizimli xarakter kasb etayotganligini ko‘rsatadi. Mustaqillik
yillarida, aynigsa so‘nggi davrda amalga oshirilgan huquqiy-demokratik islohotlar mahalla
institutining jamiyat hayotidagi o‘rni va ahamiyatini sezilarli darajada oshirdi hamda uni davlat
va jamiyat o‘rtasidagi samarali bog‘lovchi bo‘g‘inga aylantirdi.

Davlat boshqgaruvini markazlashtirilgan modeldan nomarkazlashtirilgan tizimga
o‘tkazish jarayonida o‘zini 0‘zi boshqarish organlariga berilayotgan vakolatlarning kengayishi
ularning funksional imkoniyatlarini kuchaytirib, aholining ijtimoiy-siyosiy faolligini oshirishga
xizmat qilmoqda. Mahalla institutining ijtimoiy himoya, jamoatchilik nazorati,
huqugbuzarliklar profilaktikasi, oilalar, xotin-qizlar va yoshlar bilan ishlashdagi roli tobora
ortib borayotgani fuqarolik jamiyati barqaror rivojlanishining muhim omillaridan biri
ekanligini tasdiqlaydi.

2017-2023-yillar davomida gabul gilingan normativ-huquqiy hujjatlar hamda davlat
dasturlari mahalla institutining huquqiy, tashkiliy va moddiy-texnik negizlarini
mustahkamlashga xizmat qildi. Ushbu chora-tadbirlar fuqarolarning o‘zini o‘zi boshqarish
organlarini davlat boshqgaruvi tizimida faqat ijrochi emas, balki faol, tashabbuskor va mustaqil
subyekt sifatida shakllanishiga imkon yaratdi. Xususan, “Obod va xavfsiz mahalla”
konsepsiyasining amaliyotga tatbiq etilishi mahalliy miqyosda ijtimoiy-ma’naviy mubhitni
yaxshilash, jamoat xavfsizligini ta’'minlash hamda aholining qonuniy manfaatlarini himoya
qilishda samarali mexanizm sifatida o‘z tasdig‘ini topmoqda.

Xulosa o‘rnida ta’kidlash joizki, O‘zbekistonda o‘zini 0‘zi boshqarish organlarini isloh
qilish jarayoni fuqarolik jamiyatini rivojlantirish, huquqiy davlat barpo etish va aholi
farovonligini oshirishga qaratilgan strategik maqgsadlarni amalga oshirishda muhim o‘rin
egallaydi. Kelajakda ushbu institutlarning huquqiy mustagqilligini kengaytirish, tashkiliy va
moliyaviy imkoniyatlarini kuchaytirish, shuningdek, jamoatchilik ishtirokini yanada
faollashtirish fuqarolik jamiyatining barqaror va uzluksiz taraqqiyotini ta’'minlovchi ustuvor
vazifalardan biri bo‘lib qoladi.

